
MALTA

QORTI CIVILI
PRIM" AWLA

ONOR. IMHALLEF
GIANNINO CARUANA DEMAJO

Seduta tat-2 ta' Novembru, 2004

Citazzjoni Numru. 420/2000/1

Irene Buttigieg u, ghal kull interess li jista’ jkollu,
zewgha Lawrence Buttigieg

Versus

Dominic Spencer u Ruben Tanti; u b’dikriet ta’ 1-14 ta’
April 2000 Joseph Vincent Rausi ghan-nom u in
rapprezentanza ta’ Rausi Insurance Agency Limited, u
din bhala agenti tal-kumpannija estera G.D. Williams
Lloyds Syndicate intervjena fil-kawza in statu et
terminis
Din il-kawza hija dwar inc¢ident tat-triq li fih korriet |-attrici
wara li kienet milquta minn vettura proprjeta ta’ wiehed

mill-konvenuti u misjuga mill-konvenut I-iehor.

|¢-Citazzjoni tghid illi fl-14 ta’ Dicéembru 1999, ghal xi t-
tmienja neqsin kwart ta’ filghaxija (7.45 p.m.), il-konvenut
Dominic Spencer, waqt li kien gieghed isuq vettura tal-
konvenut l-iehor Ruben Tanti, targata IAD-629, fi Triq
Burmarrad, Burmarrad, lagat u korra lill-attrici Irene

Buttigieg waqt li din kienet gieghda tagsam it-trig. L-attrici
garrbet debilita permanenti.

Billi |-attrici u zewgha, l|-attur l-iehor, ighidu illi I-htija kienet
tal-konvenuti wehedhom, izda ghalxejn sejhulhom biex
jersqu ghal-likwidazzjoni u |-hlas tad-danni, huma fethu
din il-kawza u geghdin jitolbu illi I-qorti:

1.  tghid illi I-ntija hija tal-konvenuti wehedhom, jew ta’
xi wiehed minnhom;

2. tillikwida d-danni; u

3. tikkundanna lill-konvenuti, jew lil min minnhom jahti,
ihallsu d-danni hekk likwidati u I-ispejjez gudizzjariji.
lI-konvenut Spencer (is-sewwiq) ressaq dawn |-
eccezzjonijiet:

1. il-htija hija ta’ |-atturi wehedhom, li gabdu u gasmu t-
trig mudlama fejn sehh I-in¢ident bla kont u b’negligenza;
2. l-esponent ma setax jipprevedi I-in¢ident u ghalhekk
ma jahtix; u

3. bla hsara ghall-e¢¢ezzjonijiet I-ohra, in-natura tad-
danni hija kontestata.

[I-konvenut Tanti (sid il-vettura) ressaq dawn I-
eccezzjonijiet:

1. it-talbiet safejn maghmula kontra tieghu ma jistghux
jintlaqghu ghax hu la jahti ghall-in¢ident u langas ghad-
danni, ladarba ma kienx hu s-sewwig;

2. langas il-konvenut I-iehor, is-sewwiq, ma jahti ghax
il-htija kienet ta’ |-attrici.

B'dikriet ta’ 1-14 t'April 2000, is-so¢jeta G.D. Williams
Lloyds Syndicate thalliet tidhol fil-kawza in statu et
terminis, u ressget l-e¢cezzjoni illi I-htija kienet ta’ I-attrici,
li gabdet u gasmet it-triq minghajr ma hadet il-
prekawzjonijiet mehtiega.

L-incident sehh hekk:

L-atturi kienu geghdin jagsmu t-trig ta’ Burmarrad, minn
quddiem il-kazin tal-football sejrin lejn il-Knisja.
Hemmhekk it-triq ta’ Burmarrad hija magsuma fi tnejn
ghax fin-nofs hemm il-Knisja u I-bini ta’ hdejha, u ghalhekk
it-trig li riedu jagsmu l-atturi kienet tiehu traffiku f'sens
uniku, sejjer minn San Pawl il-Bahar lejn il-Mosta. Ghal
min ikun gej minn San Pawl il-Bahar, gabel ma tasal ghall-
post mnejn gasmu l-atturi hemm liwja fit-triq.

L-attrici xehdet illi gabel ma bdiet tagsam harset kemm
lejn ix-xellug — ghalkemm, billi t-trig hija f'sens uniku, ma

jigix traffiku minn dik in-naha — u wkoll lejn il-lemin, i.e.
lejn San Pawl il-Bahar, u, billi ma ratx traffiku gej, bdiet
tagsam. Hekk kif gasmet aktar minn nofs il-wisa’ tat-triq,
u hekk kienet lejn il-lemin ta’ min ikun gej minn San Pawl
iI-Bahar, regghet harset u rat vettura riesqa lejha
ghalkemm lejn ix-xellug tat-trig, i.e. lejn in-naha mnejn I-
atturi kienu bdew jagsmu. Ghalkemm I-attrici fittxet i
thaffef fil-mixi biex tfittex tilhaq il-bankina fuq in-naha I-
ohra tat-triq, il-vettura lahqitha u laqtitha.

L-attur xehed illi I-vettura li dehret §ejja lejhom meta kienu
gasmu aktar minn nofs it-triq dehret gejja b’velocita
gawwija. Kompla jixhed hekk:

F'dagga wahda fil-hin li konna kwazi wasalna ghal fuq il-
bankina tan-naha |-ohra innotajt dawl ta’ karrozza gejja bi
speed gawwi hafna u malli ndunajt hekk jien inhsadt u
ghamilt pass lura. Fl-istess hin rajt lil marti Irene taghmel
pass il quddiem u sakemm jien ipprovaijt nilhagha f'hin ta’
sekonda |-karrozza kienet lagtet lil Irene.*

[l-konvenut Spencer xehed illi lill-atturi rahom hekk Kkif
kiser mal-liwja tat-triq. Kienu ga fnofs it-triq; lewa lejn il-
lemin, ghal §ol-bankina, biex ma jolgothomx izda ma
kellux spazju u hin bizzejjed u lagat lill-attrici. Zamm
brake ta’ xi erba’ metri.

Xehed ukoll |-uffi¢jal tal-pulizija li investiga I-in¢ident u gal
illi fdawk I-inhawi dak il-hin kien x’aktarx mudlam ghax
kienu ngatghu xi dwal.

[l-gorti hija tal-fehma illi I-atturi ma ghazlux post tajjeb
mnejn jagsmu, meta tqis illi t-triq ta’ Burmarrad hija triq
x'aktarx traffikuza, dak il-hin kienet mudlama u gasmu qrib
liwja li xi ftit jew wisq tnaqqas il-linja vizwali. Kien hemm
zewg pedestrian crossings mnejn setghu gasmu: wahda
aktar lejn San Pawl u l-ohra aktar lejn il-Mosta. Ma
gasmux minn dik eqreb lejn il-Mosta ghax hija x’aktarx ’il
boghod u ghax, sabiex tasal sa hdejha mnejn kienu huma,
trid tagsam it-triq ta’ Wied i¢-Cawsli. Dik it-triq izda hija
trig sekondarja u anqas traffikuza mit-triq ta’ Burmarrad.
Ma gasmux mill-pedestrian crossing li hija eqreb lejn San
Pawl il-Bahar ghax gieghda mbieghda wkoll u ghax biex
tasal sa hdejha trid tghaddi minn parti tat-triq ta’
Burmarrad li hija minghajr bankina. Dan hu minnu, izda

. Fol. 40.

jekk timxi qgrib tal-hajt m’intix sejjer tintlagat ghax il-
karrozzi generalment ma jghaddux inhokku mal-hajt, u I-
vizwali hemmbhekk hija xi ftit ahjar milli minn fejn gasmu |-
atturi.

|zda wkoll jekk |-atturi kellhom raguni tajba biex ma jimxux
sa xi wahda mill-pedestrian crossings biex jagsmu, xorta
ma ghazlux post tajjeb biex jagsmu, qrib liwja fi triq
traffikuza, aktar u aktar meta I-post kien mudlam.
[I-konvenut Spencer ukoll jidher li ma kienx gieghed isuq
b’attenzjoni shiha fuq is-sewqgan. Ghalkemm mit-tul tal-
brake marks ma jidhirx illi kien qieghed igerri wisq,
x'aktarx illi jew ma kienx attent bizzejjed, ladarba lill-atturi
ma rahomx gabel, jew inkella kien gieghed isuq aktar milli
kKienu jippermettu ¢-Cirkostanzi partikolari tal-post, meta
tgis li kien mudlam u kien gieghed joqrob lejn liwja li
tnaqgaslu xi ftit il-linja vizwali, u ma setax iwaqqaf ftul
agsar mit-tul li seta’ jara; ma halliex margin bizzejjed ghal
li seta’ jinqala’.

Fil-fehma tal-qorti, ghalhekk, iz-zewg partijiet jahtu ndags
ghall-in¢ident, u I-konvenut Spencer ghandu jaghmel
tajjeb ghal nofs id-danni li §arrbu I-atturi.

Ma ngiebet ebda prova illi I-in¢ident sehh minhabba xi
hsara fil-vettura, u ghalhekk ma hemm xejn li jitfa’ xi htija
fuq il-konvenut Tanti, sid il-vettura.

Ghal dawn ir-ragunijiet il-gorti tipprovdi dwar |-ewwel talba
ta’ I-atturi billi tichadha safejn maghmula kontra I-konvenut
Tanti u tghid illi I-konvenut Spencer ghandu nofs il-htija
ghall-incident u ghalhekk ghandu jaghmel tajjeb ghal nofs
id-danni li garrbu l-atturi.

Tordna i I-kawza tkompli tinstema’ ghall-ghanijiet tat-tieni
u t-tielet talbiet.

< Sentenza In Parte >

